
 

       

      

 

 

9 Mawrth 2021 

Annwyl Julie 

 Rheolau Pridiannau Tir Lleol (Ffioedd) (Cymru) 2021 

Trafododd y Pwyllgor Reolau Pridiannau Tir Lleol (Ffioedd) (Cymru) 2021 yn ei gyfarfod 
ar 8 Mawrth 2021. Wrth wneud hynny, trafodwyd ymateb Llywodraeth Cymru i'r un 
pwynt rhinweddau yn ein hadroddiad, sy’n awr wedi’i osod gerbron y Senedd. 

Rydym yn cydnabod eich bod wedi esbonio pam nad oedd angen caniatâd y Trysorlys i 
wneud y Rheolau hyn. Fodd bynnag, byddem yn ddiolchgar pe baech yn egluro un 
mater penodol ymhellach.   

Mae ein hymateb i'r adroddiad yn nodi’r canlynol: 

“Mae paragraff 9(2) o Atodlen 3 i Ddeddf 1998 yn darparu y bydd Gorchymyn o dan adran 22 o 
Ddeddf 1998 sy’n trosglwyddo swyddogaeth i CCC yn rhydd rhag y gofyniad hwnnw oni bai bod 
y Gorchymyn yn darparu fel arall.” 

Byddem yn ddiolchgar pe baech yn egluro a wnaethoch ystyried paragraff 26(2) o 
Atodlen 11, a pharagraff 7(2) o Atodlen 3, i Ddeddf Llywodraeth Cymru 2006, yn hytrach 
na pharagraff 9(2) o Atodlen 3 i Ddeddf Llywodraeth Cymru 1998, wrth benderfynu nad 
oedd angen caniatâd y Trysorlys. 

 

 

 

Julie James AS 
Y Gweinidog Tai a Llywodraeth Leol 

https://business.senedd.wales/mgIssueHistoryHome.aspx?IId=35651
https://senedd.cymru/media/tnjfzry2/cr-ld14199-w.pdf


 

O gofio y bydd y Pumed Senedd yn dirwyn i ben yn fuan, byddwn yn  ddiolchgar pe 
baech yn ymateb erbyn 17 Mawrth 2021. 

Yn gywir 

 

Mick Antoniw AS 
Cadeirydd y Pwyllgor Deddfwriaeth, Cyfiawnder a’r Cyfansoddiad 

 
Croesewir gohebiaeth yn Gymraeg neu Saesneg 
We welcome correspondence in Welsh or English 

 


